
ఆదివారం, 01 అక్టో బర్ 2023

శతఘ్ని న్యూస్ వాట్సప్ నంబర్: +91 9440176789

SRI TV MEDIA NETWORKS LLP, Hyderabad, Ph,:  +91 9440176789, info@sritvtelugu.com  www.sritvtelugu.com

జనసేనతో నా ప్రయాణం ...
“జనసేనతో నా ప్రయాణం” ప్రధాన ధ్యేయం ఏమిటంటే ఎంతో కాలంగా శ్రమిస్తున్న జనసైనికులు, 
వీరమహిళలు, నాయకులు, టెక్నికల్ టీం, ఎన్నారై టీమ్స్, జనసేనతో వారి వారి ప్రయాణాలు, 
జనసేనుడితో అనుబంధం, సమాజం పట్ల వారి ఆలోచనలు, జనసేనని నిలబెట్టేందుకు వారి కృషి, 
జనసేనకి వారి తోడ్పాటు వారి మాటల్లో వివరించే చక్కని వేదిక...! మా ఈ శతఘ్నిన్యూస్ జనసేనతో 
నా ప్రయాణం...!

బి.టెక్ చేసి, తదనంతరం ఎంబీఏ చేసి ప్రస్తుతం ఎమ్.ఏ లో పబ్లిక్ అడ్మినిస్ట్రేషన్ మాస్టర్స్ చేస్తూ పార్టీ 
ఔత్సాహిక వేదిక ద్వారా పరీక్షలు రాసి పార్టీ తరపున పిలుపు రావడంతో ఉద్యోగం సైతం వదిలిపెట్టి నూజివీడు 
నియోజకవర్గం క్షేత్రస్థాయిలో జనసేన పార్టీలో క్రియాశీలకంగా పూర్తి స్థాయిలో రాజకీయాల్లో ఉంటూ 
జనసేన అధినేత పవన్ కళ్యాణ్ ఆశయాలను మరియు జనసేన పార్టీ సిద్ధాంతాలను ప్రజలలోకి తీసుకెళ్ళేందుకు 
అహర్నిశలు కృషి చేస్తున్న నూజివీడు నియోజకవర్గ జనసేన నాయకు “పాశం నాగబాబు”గారితో ఈనాటి 
మన “జనసేనతో నా ప్రయాణం”. జనసేనతో ఆయన ప్రయాణం ఎపుడు ప్రారంభమయ్యింది? ఎలా 
ప్రారంభమయ్యింది? అనే విషయాలు ఆయన మాటల్లోనే తెలుసుకుందాం.

శతఘ్నిన్యూస్: నమస్కారం నాగబాబుగారు. పాఠకులకు మీ గురించి, మీ కుటుంబ నేపద్యం గురించి చెప్పండి?  
నాగబాబు: శతఘ్నిన్యూస్ మీడియా పాఠకులకి అందరికి నమస్కారం. నేను మీ పాశం నాగబాబు. మాది నూజివీడు 
నియోజకవర్గంలోని రమణక్కపేట అనే గ్రామం. మా తండ్రి సాధారణ మధ్య తరగతి రైతు, మా అమ్మ గృహిణి. 
మేము ముగ్గురు సంతానం. మా ఇద్దరు సోదరులు హైదరబాదులో ఉద్యోగాలు చేస్తూ స్థిరపడి ఉన్నారు. నేను 
బి.టెక్ చేసి, తదనంతరం ఎంబీఏ చేసి ప్రస్తుతం ఎమ్.ఏ లో పబ్లిక్ అడ్మినిస్ట్రేషన్ మాస్టర్స్ చేస్తూ జనసేన పార్టీలో 
క్రియాశీలకంగా పూర్తి స్థాయిలో రాజకీయాల్లో ఉన్నాను. 

శతఘ్నిన్యూస్: జనసేనతో మీ ప్రయాణం ఎలా ప్రారంభమయ్యింది?
నాగబాబు: 2014లో నేను ఇంజనీరింగ్ పూర్తి చేసుకునే రోజుల్లో రాష్ట్రం వేరుపడిన సమయంలో ఆంధ్రప్రదేశ్ 
లో ఏర్పడిన రాజకీయ పరిస్థితుల కారణంగా అధినేత పవన్ కళ్యాణ్ గారి ఆవేదన నుండి పుట్టిన జనసేన పార్టీ 
ఆవిర్భావం రోజు ఆయన మాటలకు ఆకర్షితుడై స్వతహాగా జనసేన జెండా పట్టుకుని ఎన్నికల ప్రచారంలో పాల్గొన్నాను. 
అంతే కాకుండా పార్టీ ఔత్సాహిక వేదిక ద్వారా పరీక్షలు రాసి పార్టీ తరపున పిలుపు రావడంతో ఉద్యోగం సైతం వదిలిపెట్టి 
నూజివీడు నియోజకవర్గం గ్రౌండ్ లెవెల్ లో మొదలైన నా జనసేన ప్రయాణం నేటికీ, ఎప్పటికీ ఇలానే కొనసాగుతుంది.

శతఘ్నిన్యూస్: అసలు మీరు రాజకీయాలలోకి రావడానికి గల కారణాలు..? రాజకీయాలలో మీకు 
స్పూర్తి ఎవరు?
నాగబాబు: నేను చిన్నప్పటి నుండి పుట్టి పెరిగిన వాతావరణం పూర్తిగా రాజకీయాలకు పేరొందిన 
ప్రాంతం. అప్పటి నుంచి రాజకీయాలకు ప్రభావితుడనై నేను 2009లో సామాజిక న్యాయం కోసం 
అన్నయ చిరంజీవి గారు ప్రతి ఒక్కరికీ అధికారం అందాలని ఏర్పడిన ప్రజరాజ్యం నుండి మరింత 
ఆసక్తి ఏర్పడింది. తర్వాత సమాజంలో ఆర్ధిక అసమానతలతో విసుగు చెందిన సగటు పౌరుడిగా 
ప్రాంత ప్రజల సమస్యలు మీద రాజకీయ నాయకుల అలసత్వం చూసి విసుగు చెంది అధికారం 
కొంతమంది చేతుల్లో ఉంటే కొంత మందికి మాత్రమే న్యాయం జరుగుతుంది అనే ఆలోచనతో 
ఇలాంటి సమాజంలో రాజకీయ అసమానతలకు స్వస్తి పలికేందుకు దేశ భవిష్యత్తుకి మూలాలైన 
యువత కేవలం ఉద్యోగాలు, వ్యాపారాలు మాత్రమే 

కాకుండా రాజకీయాలను కూడా బాధ్యతగా స్వీకరించాలని అలాంటి మార్పు నాతోనే మొదలవ్వాలి అనుకుంటూ నాలో నేను 
మానసిక సంఘర్షణలకు లోనవుతున్న సమయంలో “ఎముకలు కుళ్ళిన, వయసు మళ్ళిన సోమరులార చావండి...నెత్తురు 
మండే, శక్తులు నిండే, సైనికులారా రారండి”- అని 2014 మార్చి 14 జనసేన ఆవిర్భావం నాడు పవన్ కళ్యాణ్ గారి 
భావోద్వేగ ప్రసంగం నన్ను మరింత బలంగా రాజకీయాల పట్ల ఆసక్తి పెంచింది. అక్కడ మొదలైన ప్రయాణం నేటికీ ఎంతో 
మంది యువతని నాతో కలిసి అడుగులేసెలా స్ఫూర్తినిచ్చింది. రాజకీయాల్లో యువతను ఆకర్షించేలా చేసిన కొణిదెల చిరంజీవి 
గారు, అధినేత పవన్ కళ్యాణ్ గారు నాకు స్ఫూర్తి. 

శతఘ్నిన్యూస్: జనసేన అధినేత పవన్ కళ్యాణ్ నాయకత్వంలో మీకు నచ్చిన అంశాలేమిటి?
నాగబాబు: అధినేత పవన్ కళ్యాణ్ గారిలో ముఖ్యంగా సమాజంలో అన్యాయానికి గురవుతున్న తక్కువ బలం వారికి ఎక్కువ 
అండగా నిలబడడం, సామాజిక సృహ, సోషలిస్ట్ భావాలు, దేశం బాగుండాలని కోరుకునే నిశ్చలమైన మనసత్వం కలిగిన 
సైనికుడు. కుల, మత, వర్గ, వర్ణ, ప్రాంత బేధాలు లేని భావజాలం. మరెన్నో అంశాలు నా గురువు పవన్ కళ్యాణ్ గారిలో 
నచ్చాయి. చెప్పుకుంటూ పోతే ఒక మహా గ్రంథం అవుతుంది.

కొనసాగింపు తదుపరి పేజీలో...

శతఘ్నిన్యూస్: మీ నియోజకవర్గంలో జనసేనకు ప్రజాదరణ ఎలా ఉంది?
నాగబాబు: మా నూజివీడు నియోజకవర్గంలో జనసేన పార్టీకి, అధినేత పవన్ కళ్యాణ్ గారికి ప్రజల్లో రోజు రోజుకీ 

ఆదరణ మరింత బలంగా పెరుగుతుంది. వారాహి యాత్ర ప్రభావంతో నియోజకవర్గంలో అందరి చూపు పార్టీ వైపు 
మరింత ఎక్కువగా ఉంది. అలానే ఈ ఏడాది మార్చిలో అధినేత పవన్ కళ్యాణ్ గారి సమక్షంలో బర్మా ఫణిబాబు 

గారు పార్టీలో చేరిన తర్వాత నియోజకవర్గ ప్రజల్లోకి మరింత బలంగా జనసేన పార్టీని, అధినేత పవన్ కళ్యాణ్ 
గారి మాటలను తీసుకుని వెళ్తున్నాం. రాబోయే రోజుల్లో నూజివీడులో జనసేన పార్టీని ఆదరిస్తారని ఖచ్చితంగా 
నమ్ముతున్నాను.

శతఘ్నిన్యూస్: జనసేన సిద్ధాంతాలపై మీ అభిప్రాయం?
నాగబాబు: జనసేన సిద్దాంతాలు పవన్ కళ్యాణ్ గారి 

భావజాలానికి నిలువుటద్దం పడుతున్నాయి. ఏడు సిద్ధాంతాలు 
కూడా మిగతా పార్టీల వారిలా కాకుండా దేశ సమగ్రతకు, 

ప్రజాస్వామ్యానికి సరైన మార్గదర్శకాలుగా ఉన్నాయి. 

శతఘ్నిన్యూస్: జనసేనాని తలపెట్టినటువంటి కౌలురైతు భరోసా యాత్ర గురించి మీ అభిప్రాయం చెప్పండి?
నాగబాబు: దేశంలో రైతులకు సంబంధించి అధినేత పవన్ కళ్యాణ్ గారు తలపెట్టిన కౌలు రైతు భరోసా యాత్ర చరిత్రలో నిలిచిపోతుంది. అధికారం లేకుండా రాష్ట్రంలో 
రైతుల గురించి మాత్రమే కాకుండా కౌలు రైతుల సంక్షేమం గురించి ఆలోచించిన ఏకైక నాయకుడు పవన్ కళ్యాణ్ గారు. వారి కుటుంబాలను ఆదుకోవాలని తన సొంత 
డబ్బులతో వారి కోసం వందల కోట్లతో కౌలు రైతుల సంక్షేమ నిధి అనేది గొప్ప కార్యక్రమం చేపట్టిన నాయకుడికి అనుచరుడిగా ఉన్నందుకు గర్వంగా ఉంది. 

శతఘ్నిన్యూస్: జనవాణి కార్యక్రమంపై మీ అభిప్రాయం చెప్పండి?
నాగబాబు: సమాజంలో ప్రస్తుత పాలకులు కేవలం కొన్ని సమస్యల మీద మాత్రమే శ్రద్ద చూపిస్తున్న సమయంలో 
అధినేత పవన్ కళ్యాణ్ గారు తన విజనరీతో జనవాణి ద్వారా అనేక సమస్యల మీద దృష్టి పెడుతూ ఎన్నో 
సమస్యలను ప్రజల ముందుకు తీసుకువచ్చేలా ఆలోచించి జనవాణి ఎంతో మందికి పరిష్కారం అందిస్తూ 
అండగా నిలిచే విధానం నా భూతో నభవిష్యత్.

శతఘ్నిన్యూస్: దేశంలో ఏ పార్టీ చేయనటువంటి క్రియాశీలక సభ్యత్వ కార్యక్రమం గురించి మీ అభిప్రాయం? 
నాగబాబు: తనతో నడిచే అనుచరుల క్షేమం ఆలోచించే వాడు అసలైన నాయకుడు. నేటి సమాజంలో అలాంటి 

ఆలోచన కల్గిన వారు అరుదు అలాంటి నాయకుడే పవన్ కళ్యాణ్ గారు. అందుకే కార్యకర్తల సంక్షేమంతో పాటు వారి కుటుంబానికి ఆర్ధిక భరోసా ఇవ్వడం అనేది ఈ 
ప్రపంచంలోనే ఎక్కడా లేదు. ఎన్నో లక్షల మంది బలంగా ఉత్సాహంగా పార్టీకి పని చేసేలా చేసిన కార్యక్రమం 5 లక్షల రూపాయల ఇన్సూరెన్స్ తో కూడిన క్రియాశీలక 
సభ్యత్వ నమోదు. నేను కూడా మా నూజివీడు నియోజకవర్గంలో అనేక వందల మందికి పార్టీ సభ్యత్వ నమోదు చేయడంతో పాటు వారికి అధినేత పవన్ కళ్యాణ్ గారి 
తరపున భరోసా ఇవ్వడం జరిగింది. 

శతఘ్నిన్యూస్: జనసేన తరపున మీరు చేసినటువంటి కొన్ని కార్యక్రమాలను తెలుపగలరు?
నాగబాబు: 2014లో మొదలైన నా జనసేన ప్రయాణంలో పార్టీ చేపట్టిన ఔత్సాహిక పరీక్షల ద్వారా 
నూజివీడు నియోజకవర్గంలో క్షేత్ర స్థాయిలో పార్టీ బలోపేతానికి పార్టీ ప్రాథమిక సభ్యత్వం నమోదుతో 
పాటు జనసేన జెండా దిమ్మలు ఏర్పాటు చేయడం, పార్టీ ఆదేశాల మేరకు జనబాట, జనతరంగం 
కార్యక్రమాలకు నూజివీడు నియోజకవర్గ కో-ఆర్డినేటర్ గా పార్టీని ప్రతి గ్రామంలో గడప గడపకు 
తీసుకువెళ్తూ నూతన ఓట్లు నమోదు చేస్తూ పార్టీ సిద్ధాంతాలను ప్రచారం చేయడంతో పాటు సేవా 
కార్యక్రమాలు చేస్తూ, టీం వర్క్ గా చేస్తూ ప్రతి రోజూ ఏదో ఒక గ్రామంలో కార్యక్రమాలు చేబడుతు, 
సమస్యల మీద స్పందిస్తూ వాటిని అధికారుల దృష్టికి తీసుకువెళ్ళడమే కాకుండా అధినేత పవన్ 
కళ్యాణ్ గారి దృష్టికి స్వయంగా తీసుకువెళ్లడం జరిగింది. అలానే 2019 ఎన్నికల సమయంలో 
గ్రామ గ్రామాన పార్టీ సింబల్ తో పాటు ఎన్నికల హామీలను ప్రజలకు ప్రచారం చేస్తూ ఎన్నికల అనంతరం నా మీద కేసులు నమోదు చేయడంతో వైసీపీ నేతలు అక్రమంగా 
కేసులు పెట్టిన జనసైనికులకు అండగా నిలవడంతో పాటు అధినేత పవన్ కళ్యాణ్ గారి పిలుపు మేరకు నియోజకవర్గంలో భవన నిర్మాణ కార్మికులకు అండగా నిలవడం, 

స్థానిక సమస్యలా మీద స్పందిస్తూ, కరోనా సమయంలో జనసేవ ద్వారా నిత్యావసర వస్తువుల పంపిణీ, 
కరోనా వారియర్స్ కి ప్రోత్సాహకాలు, శానిటరీ ఐటమ్స్, ఆర్ధిక సహాయాలు చేయడం, నాతో పాటు మా 
అమ్మ గారిని కూడా స్థానిక ఎన్నికల్లో ప్రత్యక్షంగా పోటీ చేయడంతో పాటు పోటీ చేసిన వారికి అండగా 
ప్రచారం చేయడం జరిగింది. అలానే పార్టీ ఆదేశాల మేరకు నియోజకవర్గంలో అధ్వానంగా ఉన్న రోడ్లు, 
జగనన్న కాలనీలు, స్థానిక సమస్యల మీద అనేక కార్యక్రమాలు నిర్వహించడం జరిగింది. క్రియాశీలక 
సభ్యత్వ నమోదు కార్యక్రమం వరుసగా రెండు విడతల్లో కూడా నియోజకవర్గంలోనే అత్యధికంగా 423 
సభ్యత్వాలు చేసి జనసేన జిల్లా, రాష్ట్ర నాయకుల చేత, అధినేత పవన్ గారి ప్రశంసలు పొందడం జరిగింది. 
అలానే జనవాణి కార్యక్రమంలో నూజివీడు నియోజకవర్గ వివిధ సమస్యలను అధినేత దృష్టికి స్వయంగా 
తీసుకువెళ్లడం జరిగింది. అంతే కాకుండా అనేక వందల కార్యక్రమాలను నిర్వహించడం జరిగింది.

కొనసాగింపు తదుపరి పేజీలో...

http://sritvtelugu.com/shataghninews/

శతఘ్నిన్యూస్: తెలుగుదేశంతో పొత్తుపై మీ అభిప్రాయం చెప్పండి?
నాగబాబు: తెలుగుదేశం పార్టీతో పొత్తు పెట్టుకునే విషయంలో నేను పూర్తిగా అధినేత పవన్ కళ్యాణ్ గారి 
నిర్ణయంతో ఏకీభవిస్తాను. ఎందుకంటే ప్రస్తుతం వైసీపీ నాయకులు అధికారాన్ని అడ్డుపెట్టుకుని అనేక రకాలుగా 
కేసులు పెడుతూ మునుపెన్నడూ లేని విధంగా సైకో పాలన చేస్తున్నారు. కాబట్టి ప్రతిపక్షాలు ఉమ్మడిగా 
పోటీ చేసి ప్రస్తుత ప్రభుత్వాన్ని దింపకపోతే రాష్ట్రం మరింత నష్టపోతుంది. అందుకే పవన్ కళ్యాణ్ గారు 
రాష్ట్ర ప్రజల శ్రేయస్సే ముఖ్యం అని రాబోయే ఎన్నికల్లో అధికారాన్ని కైవసం చేసుకుని నూతన పాలనకు 
స్వస్తి పలకాలని భావించే పొత్తుకు సిద్ధమయ్యారు. అలానే అందరూ కోరుకునే విధంగా పవర్ షేరింగ్ 
కూడా ఉంటుంది. కాబట్టి వైసీపీ సానుభూతి పరుల ట్రాప్ లో పడి పార్టీకి, అధినేతకు ఉచిత సలహాలు 
ఇచ్చే వారికి దూరంగా ఉండాలని తెలియచేస్తున్నాను.

శతఘ్నిన్యూస్: మీ భవిష్యత్ కార్యాచరణ ఎలా 
ఉండబోతుంది?
నాగబాబు: అధినేత పవన్ కళ్యాణ్ గారి ఆదేశాల మేరకు 
నియోజకవర్గంలో టిడిపితో కలిసి నిరసన దీక్షల్లో పాల్గొంటూ వారికి 
సంఘీభావం తెలుపుతూ నియోజకవర్గంలో కలిసి ఉమ్మడిగా పోరాటాలు 
చేస్తూ, అలానే నియోజకవర్గ, మండల నాయకులతో కో-ఆర్డినేషన్ చేస్తూ పార్టీ బలోపేతానికి కృషి చేస్తూ పార్టీని, అధినేత 
పవన్ కళ్యాణ్ గారిని నేను అనుకున్న స్థానంలో చూడడమే కాకుండా భవిష్యత్ లో అధినేత ఆదేశిస్తే పోటీ చేసేందుకు సిద్ధంగా 
ఉండడమే కాకుండా పార్టీకి తోడుగా నిలిచిన వారికి అలానే ప్రజలకు అండగా ఉంటానని స్పష్టం చేస్తున్నా.

శతఘ్నిన్యూస్: 2024 లో ప్రజల తీర్పు ఎలా ఉండబోతోందని మీరు అనుకుంటున్నారు?
నాగబాబు: వచ్చే ఎన్నికల్లో ప్రజలు మార్పు కోరుకుంటున్నారు. 2024లో అందరూ కోరుకునే నూతన ఉమ్మడి ప్రభుత్వాన్ని 
చూడబోతున్నాం. వైసీపీ అహంకారాన్ని బంగాళాఖాతంలో కలిపే విధంగా ప్రజల తీర్పు ఉంటుంది. రాష్ట్ర ప్రజలు కోరుకునే 
పవన్ కళ్యాణ్ గారి ప్రజాపాలనకు ప్రజలు పట్టం కట్టబోతున్నారు. అందులో ఎలాంటి సందేహం లేదు.

శతఘ్నిన్యూస్: జనసేనకు మీడియా సపోర్ట్ లేదు? ఈ విషయాన్ని మీరు ఎలా అధిగమించాలని ప్రయత్నిస్తున్నారు?
నాగబాబు: మిగతా పార్టీల మాదిరిగా జనసేన కు మీడియా సపోర్ట్ లేకపోవచ్చు, కానీ ప్రజలే మీడియాగా చేసుకుని పవన్ 
కళ్యాణ్ గారు ముందుకు వెళ్తున్నారు. అలానే నేడు సోషల్ మీడియా చాలా బలంగా పని చేస్తుంది. అందులో జనసేన పార్టీ 
చాలా బలంగా ఉంది కాబట్టి జనసేన పార్టీకి జనసైనికులే మీడియా. అలానే మీలాంటి వారు కూడా స్వచ్చందంగా పార్టీ కి తోడుగా ఉంటున్నారు. 

శతఘ్నిన్యూస్: శతఘ్నిన్యూస్ గురించి మీ అభిప్రాయం చెప్పండి?
నాగబాబు: నేడు మీడియా అంటే ఒక వర్గానికి కొమ్ము కాస్తు వాస్తవాలను 
చూపించకుండా ఆర్ధిక లాభాపేక్షలని ఆశిస్తున్న నేటి సమాజంలో జనసేన పార్టీ 
కోసం, ప్రజల శ్రేయస్సు కోసం ఏమి ఆశించకుండా నిరంతరం జనసేన పార్టీ రాష్ట్ర 
వ్యాప్తంగా ప్రతి నియోజకవర్గంలో చేసే ప్రతి కార్యక్రమాన్ని, పార్టీ నాయకులను 
ప్రజల్లోకి తీసుకువెళ్తున్న మీకు శతకోటి ధన్యవాదాలు తెలుపుకుంటున్నాను. 
మీరు రాబోయే రోజుల్లో మరింత ఉన్నత స్థాయికి ఎదిగి ప్రజాపక్షంగా ఉండాలని 
కోరుకుంటున్నాను.

శతఘ్నిన్యూస్: పాఠకులకు మరియు ప్రజలకు మీరిచ్చే సందేశం?
నాగబాబు: పాఠకులను, ప్రజలను నేను కోరుకునేది ఒక్కటే ఇన్ని దశాబ్దాలు అందరికీ 
అవకాశం ఇచ్చారు. ఈ ఒక్కసారి ఎటువంటి అవినీతి మచ్చ లేని, విలువలతో 

కూడిన రాజకీయాలను చేస్తున్న మా జనసేన పార్టీ అధినేత శ్రీ పవన్ కళ్యాణ్ గారికి ఒక్క అవకాశం ఇచ్చి చూడండి మనం కోరుకునే సమ సమాజాన్ని స్థాపించి చూపిస్తాడు.

శతఘ్నిన్యూస్ అడగగానే మీ విలువైన సమయాన్ని మాకు కేటాయించి మేము అడిగిన ప్రశ్నలకు ఎంతో ఓపికగా సమాధానం చెప్పిన మీకు శతఘ్నిన్యూస్ 
టీం తరపున ధన్యవాదములు నాగబాబు గారు. మరొకరితో జనసేనతో నా ప్రయాణంలో మళ్ళీ కలుద్దాం.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

